
BOSNA I HERCEGOVINA
FEDERACIJA BOSNE I HERCEGOVINE

SREDNJOBOSANSKI KANTON/KANTON SREDIŠNJA BOSNA

KANTONALNI SUD NOVI TRAVNIK

Broj: 06 0 K 002532 10 K

Novi Travnik, 29.12.2010.godine

U IME FEDERACIJE BOSNE I HERCEGOVINE !

Kantonalni sud u Novom Travniku, u vijeću sastavljenom od sudaca Darmina Avdić kao predsjednika vijeća, Slavka Marić i Mehmedalije Huseinović kao članova vijeća, uz sudjelovanje Mironije Jozak kao zapisničara, u krivičnom predmetu protiv optuženog Đelilović Semina zbog teškog  krivičnog djela  protiv sigurnosti javnog prometa iz člana 336. stav 2. u vezi sa članom 332. stav 1. KZ F BiH, optuženog po optužnici Kantonalnog tužilaštva Travnik broj T06 0 KT 0000695 10 od 20.05.2010.godine, nakon održanog usmenog i javnog glavnog pretresa u prisustvu kantonalnog tužioca Mehe Bradić, optuženog i njegovog branioca Bekira Ferizović advokata iz Travnika, nakon vijećanja i glasanja donio je, a predsjednik vijeća dana 29.12.2010.godine javno objavio slijedeću
P R E S U D U

Optuženi:



Đelilović Semin, sin Besima i majke Rukije rođene Mujanović, rođen 07.06.1983.godine u Travniku, nastanjen u mjestu Kruščica bb, općina Vitez, pismen sa završenom srednjom školom, po zanimanju vozač, zaposlen u d.o.o. „Aćo-trade“ Vitez, ne oženjen, bez djece, slabog imovnog stanja, Bošnjak, državljanin BiH, JMB 0706983193048, ranije ne osuđivan, nalazi se na slobodi,

K R I V    J E

Što je:
                   Dana 07.12.2009.godine oko 01,50 sati  na magistralnom putu M-5 Travnik – Vitez u blizini  benzinske pumpe „Eurotank“  općina Vitez, upravljajući putničkim motornim vozilom  marke „BMW“ reg.oznaka T70-T-277  krečući se iz pravca Travnika u pravcu Viteza ne pridržavajući se saobraćajnih propisa postupio protivno odredbama člana 39. i 44. ZOOBS-a i na taj način ugrozio javni promet i doveo u opasnost život ljudi  tako što se sa vozilom kretao većom brzinom od dozvoljene koja je ograničena saobraćajnim znakom na 50 km/h te se sa vozilom nije kretao desnom stranom kolovoza u smjeru kretanja, pa je usljed navedenih propusta i nedozvoljene brzine krečući se brzinom od 134 km/sat, i pored činjenice da se na tom dijelu puta  nalazio znak „raskršće“ , grubo i bezobzirno povrijedio navedene  saobraćajne propise , svjestan da zbog takvog nepridržavanja prometnih propisa može nastupiti zabranjena posljedica, ali je pristao na ugrožavanje javnog prometa, pa u momentu kada se oštećeni Papić Vjekoslav sa vozilom marke „Shiroko“ reg.oznaka 732-M-030 uključivao na magistralni put M-5  iz pravca naselja Stari Vitez u neposrednoj blizini benzinske pumpe „Eurotank“, sa vozilom prešao na suprotnu – lijevu kolovoznu traku, gdje je ostvario kontakt sa vozilom „Shiroko“ kojim je upravljao oštećeni , tako što je došlo do udara prednje čeome strane vozila BMW u lijevu bočnu stranu vozila „Shiroko“, potom do guranja vozila „Shiroko“ do odvodnog kanala za vodu gdje je vozilo „Shiroko“ prebačeno preko odvodnog kanala za vodu, pri čemu je došlo do prevrtanja vozila kojom prilikom je oštećeni Papić Vjekoslav zadobio teške tjelesne povrede opasne po život  u vidu prijeloma unutrašnjeg okrajka desne ključne kosti, prijelom stražnjih dijelova 7-og i 9-og lijevog rebra sa prodorom ulomaka 9-og rebra u grudnu duplju i razdorom plućnice i tkiva donjeg režnja lijevog pluća te izljevom krvi u lijevu grudnu duplju, prijedlom stražnjeg okrajka 3-eg desnog rebra sa izljevom krvi u desnu grudnu duplju, poprečan rascjep gornje strane desnog te prednjeg dijela donje strane i kvadratastog režnja jetre sa izljevom krvi u trbušnu duplju , crtast prelom desne stražnje lobanjske jame , otok tkiva mozga , prijelom trupa 2-og grudnog kralješka sa krvnom podlivenošću okolnih mekih tkiva , od kojih povreda je nastupila smrt usljed unutrašnjeg krvarenja potpomognutog oštećenjem za po život važnih centara u mozgu.

Čime je počinio krivično djelo „teška krivična djela protiv sigurnosti javnog prometa“ iz čl. 336. stav 2. u vezi sa čl. 332. stav 1. KZ F BiH,
pa ga sud na osnovu istog zakonskog propisa uz primjenu člana 49. stav 1. KZ F BiH 

O S U Đ U J E

Na kaznu zatvora u trajanju od 2 (dvije) godine
Na osnovu člana 77. stav 1., 2. i 3. KZ F BiH optuženom se izriče sigurnosna mjera zabrane upravljanja motornim vozilom „B“ kategorije u trajanju od 6 (šest) mjeseci počev od dana pravosnažnosti presude u koje vrijeme se neće uračunati vrijeme izvršenja izrečene kazne zatvora.

Na osnovu člana 212. stav 3. ZKP F BiH oštećeni Papić Ivan sa imovinskopravnim zahtjevom u cijelosti se upućuje na parnični postupak.

Na osnovu člana 202. stav 1. ZKP F BiH optuženi se obavezuje da naknadi troškove krivičnog postupka u ukupnom iznosu od 910,20 KM (devetstodeset KM i 20/pf) od čega se 710,20 KM odnosi na troškove nastale u istrazi, 150,00 KM na troškove nastale u toku glavnog pretresa, te 50,00 KM na ime paušala.

